
SQURILISH XIZMATLARI 

BOZORIDA MARKETINGNI 
TASHKIL QILISH 
XUSUSIYATLARI

Musayeva Shoira Azimovna
Samarqand iqtisodiyot va servis instituti

Marketing kafedrasi professori 

Annotatsiya: Mazkur maqola qurilish sohasida marketing faoliyatini tashkil qilish xususiyatlarini yoritishga qaratilgan. 
Muallif marketing faoliyatining ikkita jihati, ya’ni bozor ishtirokchilarida marketing xizmati hamda qurilish bozorini segment-
lashga e’tibor qaratgan.

Kalit sо‘zlar: investitsion qurilish sohasi, qurilish bozori ishtirokchilari, marketing xizmati, bozorni segmentlash.
Abstract: This article is aimed at determining the features of the organization of marketing activities in the construction 
industry. The authors drew attention to two aspects of marketing activities, that is, the marketing department as part of the 
market participants and the segmentation of the construction market.

Key words: investment and construction industry, participants in the construction market, marketing department, market 
segmentation.
Аннотация: Данная статья направлена на определение особенностей организации маркетинговой деятельности 
в сфере строительства. Авторы обратили внимание на два аспекта маркетинговой деятельности, то есть служба 
маркетинга в составе участников рынка и сегментация строительного рынка. 

Ключевые слова: инвестиционно-строительная сфера, участники строительного рынка, служба маркетинга, 
сегментация рынка.

K I R I S H
O‘zbekiston Respublikasi Prezidentining 2020-yil 27-noyabrdagi “O‘zbekiston Respublikasi qurilish tar-

mog‘ini modernizatsiya qilish, jadal va innovatsion rivojlantirishning 2021 – 2025-yillarga mo‘ljallangan strate-
giyasini tasdiqlash to‘g‘risida”gi PF-6119-son farmoni1 bilan O‘zbekiston Respublikasi qurilish tarmog‘ini 
mo der nizatsiya qilish, jadal va innovatsion rivojlantirishning 2021–2025-yillarga mo‘ljallangan Strategiyasi 
tasdiqlanganligi ushbu sohada marketing faoliyatini tubdan isloh qilishni ko‘zda tutadi. Ushbu strategiyada 
sohaning bugungi muammolaridan birib bo‘lib amaliy qurilish fanining rivojlanmaganligi ko‘rsatib o‘tilgan. Inves-
titsion-qurilish jarayonlarida to‘laqonli bozor munosabatlarini qaror topishi uchun qurilish marketingining il miy-
uslubiy qarashlarini rivojlantirish zarur. 

M A V Z U G A  O I D  A D A B I Y O T L A R N I N G  T A H L I L I
Qurilish amaliyotida marketingni tashkil qilish bilan bog‘liq bir qancha o‘ziga xos jihatlari mavjudki, ularni 

hisobga olmasdan samarali marketing faoliyati to‘g‘risida so‘z yuritish qiyindir. Nazariy ishlanmalarda qurilish 
bozorining o‘ziga xosligini avvalo qurilish mahsulotining xossalariga bog‘lash zarurligi bildirilmoqda. Xorijiy tajri-
balarga tayanib shuni ta’kidlash lozimki, korxonaning bozordagi raqobatbardoshligi uning bozorga yo‘naltirilgan 
siyosatining samaradorligi bilan belgilanadi. Korxonalar uchun mamlakatning investitsion jozibadorligini tadqiq 
etishni rivojlantirish va ularni amalda qo‘llash bo‘yicha ko‘plab iqtisodchi olimlar shug‘ullanib kelgan Ular qato-
riga V. A. Bvalsev, V. M. Fedotov, I.Z.Kogotkova, A.YU. Mextieva, N.Giovanna, E.Pellic, V.Yepes kabi taniqli 
olimlarni kiritishimiz mumkin.   

Mamlakatimizda qator yillar davomida marketing sohasida olib borilgan izlanishlar milliy xususiyatlardan 
kelib chiqqan holda marketing nazariyasini rivojlantirishga katta hissa qo‘shgan olimlarni ham e’tirof etish lozim. 

1 lex.uz›docs/-5130468

Bularga I.Usmanov, Yo.Abdullaev, A.Saliev, M.SHarifxo‘jaev, D.Raximova, Sh.Ergashxodjaeva, Sh.Musayeva 
va boshqalarni kiritish mumkin  

Ushbu maqolada bizlar ana shunday masalalarning ayrimlariga to‘xtalib  o‘tishni lozim deb topdik. Quri-
lishda marketing to‘g‘risida so‘z yuritganda avvalo marketingning shu sohadagi vazifalariga to‘xtalish zarur, 
ya’ni investitsion-qurilish jarayonlarida marketingning mohiyati va asosiy yo‘nalishlari qanday bo‘lishini taxlil 
qilish.

T A D Q I Q O T  M E T O D O L O G I YA S I
Ushbu masalani hal qilish marketing metodologiyasining asosiy tamoyili – qurilish mahsuloti iste’molchila-

rining ehtiyojlari ustuvorligini ta’minlash orqali amalga oshirish mumkin. Bunda xaqiqiy iste’molchining investit-
sion jarayonda bevosita ishtirok etmasligi qo‘shimcha tadqiqotlar olib borilishini talab qiladi.

Ma’lumki investitsion-qurilish jarayonlari keng qamrovli va ko‘p qirrali jarayon bo‘lib, u ishtirokchilar ko‘pligi 
va ularning manfaatlarining xilma-xilligi bilan ajralib turadi. Bunda investor, buyurtmachi, loyihachi, quruvchi 
hamda foydalanuvchilarning qurilish mahsulotiga bo‘lgan ehtiyoj-talablari turlicha bo‘ladi. Bundan tashqari 
investitsion-qurilish jarayoni natijalari ko‘plab davlat, moliyaviy va bozor subyektlarini qiziqish doirasida bo‘ladi. 
Shu munosabat bilan qurilish sohasida marketingning mohiyatini ishtirokchilarning o‘z manfaatlari nuqtai 
nazardan ko‘rib chiqish lozim deb hisoblaymiz. 

T A H L I L  V A  N A T I J A L A R
Marketingning bozor falsafasi funksiyasi bo‘yicha investorning asosiy manfaati kapitalning maqsadli joy-

lashuvi va investitsion loyihaning samaradorligini ta’minlashdan iborat. Shunga asosan marketing faoliyatining 
asosiy mazmuni investitsion bozorning imkoniyatlarini to‘g‘ri baholash hamda kapitalni yo‘naltirishda marketing 
echimlarini topishdan iborat.

Buyurtmachi investorning qonuniy vakili sifatida uning manfaatlarini himoya qilish yo‘lida qurilish bozorini 
tadqiq qilish natijasida eng maqbul investitsion-qurilish sxemasini tanlashi hamda loyihaning moddiy obyekt-
gacha keltirish bo‘yicha zarur marketing amallarini bajarib borishi lozim bo‘ladi.

Loyiha tashkiloti investitsion jaraenda investitsion g‘oyaning moddiy shaklga keltirishda me’moriy echimlar 
bozorini o‘rganish va buyurtmachiga mos keladigan qurilish obyektini yaratishda faol ishtirok etadi va shunga 
asosan marketing faoliyatida asosan qurilish mahsulotlarining xossalarini o‘rganishga e’tibor qaratadi.

Qurilish tashkilotining bozordagi marketing faoliyati ikkita asosiy shaklda namoyon bo‘ladi: buyurtmachi 
va loyihachining ehtiyojlarini ro‘yobga chiqarish hamda keskin raqobat sharoitida bozordagi o‘rnini saqlash va 
kengaytirish. Birinchi shaklda marketing faoliyati ishlab chiqarishning imkoniyatlarini mahsulotga qaratishga 
asos bo‘lsa, ikkinchisida esa qurilish mahsulotini sotish va siljitishni o‘zida qamrab oladi. 

Ko‘rinib turibdiki, investitsion-qurilish jarayonida marketing subyektlari ham, obyektlari ham turlicha ko‘ri-
nishda bo‘lishi va har xil talqin qilinishi mumkin. Ammo, qurilish bozorining eng faol qatnashchisi bo‘lmish 
qurilish tashkilotlari uchun marketing o‘zgacha ahamiyatga ega. Yuqoridagilardan kelib chiqqan xolda qurilish 
tashkilotlarida marketing faoliyatini qanday shaklda va qaysi tuzilmalarda tashkillashtirish maqsadga muvofiq, 
degan savol tug‘iladi.

Bizning fikrimizcha, ushbu savolga aniq va qat’iy javob topish mushkul, chunki har qanday korxonaning 
o‘ziga xos jihatlari borki, uni boshqalardan ajratilishiga asos bo‘ladi. Shu bilan birgalikda umumiy holda qurilish 
sohasining xususiyatlaridan kelib chiqqan holda quyidagi tavsiyalarni berishimiz mumkin.

1. Marketing xizmatining tashkil etilishi tashkilotning bozor strategiyasi va siyosatiga mos kelishi lozim, 
ya’ni bu xizmat tashkilotlarda nomiga tuzilsa hech qanday samara bermaydi;

2. Yirik xorijiy qurilish kompaniyalari tajribasidan kelib chiqqan holda marketing xizmatini smeta-shart-
noma va sotish bo‘linmasi tarkibida, yoki alohida marketing departamenti shaklida tuzilishi mumkin. Bunda 
marketing bo‘limi mijozlar bilan ishlashni kompleks yo‘lga qo‘yilishiga xizmat qiladi. Mustaqil shakllantirilgan 
bunday xizmat faqat ushbu firmaning manfaatlarini hisobga oladi. Shu bilan birgalikda mazkur shakldagi tuz-
ilma alohida o‘ringa ega bo‘lib  funksional jihatdan tashkilotning ajralmas qismiga aylanadiva ma’muriy xar-
jatlarning ortishiga olib keladi. 

3. Qurilish sohasida bozorni o‘rganish va marketing strategiyasini amalga oshirish uchun moliyaviy jihatdan 
zaif bo‘lgan tashkilotlar ham katta o‘rin egallaydi. Bunday tashkilotlarda keng qamrovli marketing xizmatining 
xarajatlari iqtisodiy barqarorlikka zarar keltirishi mumkin. Shu munosabat bilan bizning fikrimizcha quyidagi ikkita 
tashkiliy shakldan foydalanish mumkin: integratsion marketing tuzilmalari va tashqi ixtisoslashgan marketing 
xizmatlari. Integratsion marketing tuzilmalari qurilish birlashmalari qoshida, yoki hududiy injiniring kompaniyasi 
huzurida tashkil etilishi maqsadga muvofiq. Birinchi holatda marketing tu zilmasi tashkilotlararo ahamiyatga 
ega bo‘lsa, ikkinchisida esa yagona buyurtmachining vertikal marketing tuzilmasi shaklida faoliyat ko‘rsatadi. 
Bunday tuzlmalarning O‘zbekistonda rivojlanmaganligi bir tashkilot doirasida qamalib qolishi natijasida mar-

Sketing axboroti qiymatining pasayib borishidadir. Xaqiqatdan ham, qurilish tashkiloti qanchalik katta bo‘lmasin 

butun bozorni qamrab ola olmaydi va marketing axborotiga qo‘yiladigan talablar bajarilmaydi. 
Bugungi kunda tashqi ixtisoslashgan marketing xizmatlari barcha sohalardagi kabi qurilish sohasida ham 

keng tarqalmoqda. Bunday tashkiliy shaklda qurilish tashkilotlarida marketing faoliyatini tashkillashtirish shart-
noma asosida mustaqil ixtisoslashgan firmalarga topshiriladi. Mustaqil qonsalting firmalari marketingning barcha 
yo‘nalishlariga oid xizmatlarni ko‘rsatishi mumkin va buning uchun qurilish tashkilotini uning asosiy faoliyatidan 
chalg‘itish kerak bo‘lmaydi. Konsalting firmalari qurilish bozori ishtirokchilarining hammasiga axborot etkazishi 
mumkin. Iste’mol bozoridan farqli o‘laroq bunday holat zarar keltirmasdan aksincha ijobiy natija beri shi mumkin. 
Bunda qurilish tashkilotida rahbar yuqori sifatli marketing axborotiga ega bo‘lish bilan birgalikda tashkiliy tuzil-
maning ishlab chiqarishga yo‘naltirilganligi saqlanib koladi. 

Qurilish sohasida marketing faoliyatining muhim xususiyati bozorni segmentlashtirish bilan bog‘liqdir. 
Bunda iste’molchilarning va ularning vakillarining harakatlariga asoslangan holda qurilish bozori tushunchasini  
alohida ko‘rib chiqish maqsadga muvofiqdir. 

Qurilish bozori deganda asosan investitsiyalarni kapital sohaga yo‘naltirish va ularni o‘zlashtirish bilan 
bog‘liq iqtisodiyot tarmog‘i tushuniladi. Uni tadqiqot qilishda qurilish ishlarini bajarish va obyektlarni ishga 
tushirishga asosiy e’tibor qaratiladi. 

Ikkinchi tomondan, bozorni segmentlash qurilish tashkilotlarining ixtiososlashuviga va bozorni tarmoq-
lashishiga xizmat qiladi. Qurilish bozorini segmentlashga oid yagona yondashuv ishlab chiqilmagan. Misol 
tariqasida, mamlakat miqyosida qurilish bozorini segmentlash belgilarini investitsiya va qurilish sohasida davlat 
statistik ma’lumotlariga asoslangan xolda ajratish mumkin bo‘ladi. Qurilish bozorini segmentlashning qator bel-
gilari qurilish-montaj ishlari bilan bog‘liqdir (1-rasm). 

Qurilish ishlari bozorini segmentlash belgilari

 Geografik belgilar
bo‘yicha

 Mulkchilik shakli
bo‘yicha

  Obyektlar turi
bo‘yicha

 Subyektlar kattaligi
bo‘yicha

1-rasm. Mamlakat miqyosida qurilish ishlari bozorini segmentlash belgilari.

Bunda segmentatsiyaning birinchi belgisi qurilishga buyurtma berish bo‘yicha bozor ishtirokchilarini 
ajratadi: pudrat shartnomasi asosida yirik va kichik tashkilotlar hamda va mustaqil ravishda (norasmiy sektor) 
ish bajaruvchi tashkilotlar. 2023-yilda bajarilgan jami qurilish ishlari hajmidan yirik pudrat tashkilotlari tomonidan 
24239,4 mlrd.so‘m qurilish ishlari bajarilib, jami qurilish ishlari hajmidagi ulushi 27,6 %ni, Kichik korxona va 
mikrofirmalar hissasiga jami qurilish ishlari qurilish ishlari hajmining 52,8 %i yoki 46371,0 mlrd.so‘m to‘g‘ri 
keldi. Norasmiy sektor hissasiga esa 19,6 % yoki 17213,5 mlrd.so‘m qurilish-montaj ishlari to‘g‘ri keldi. Qurilish 
bozoridagi holatni qurilish obyektlarini funksiyalari bo‘yicha ajratilishi ko‘rsatib beradi, ya’ni noturar joy ya’ni 
ishlab chiqarish obyektlari, turar joy va jamoat yoki fuqarolik obyektlari, hamda ixtisoslashgan qurilish ishlari. 
Mamlakatimizda o‘tgan davr ichida qurilish loyihalarini ishlab chiqish, yashash uchun mo‘ljallanmagan bino va 
inshootlarni qurishda 73,2% – 64287,0 mlrd.so‘m o‘zlashtirilgan, fuqarolik qurilishi obyektlarini qurishda 15,1% 
– 13261,4 mlrd.so‘m, ixtisoslashtirilgan qurilish ishlarida 11,7% – 10275,4 mlrd.so‘m ishlari bajarilgan. Davlat 
tashkilotlari tomonidan 3652,0 mlrd.so‘m yoki jami qurilish ishlarining 4,2%, nodavlat tashkilotlari tomonidan 
esa 84171,8 mlrd.so‘m yoki jamidan  95,8 % ishlar bajarilgan.

Statistik ma’lumotlar asosida qurilish bozorini segmentlarga ajratishda geografik joylashuvi belgisiga katta 
e’tibor beriladi, chunki investitsiyalar va qurilish mahsuloti qaysi hududga ko‘proq taqsimlanishini aniqlash 
mumkin bo‘ladi. Masalan, 2023-yil yakunlari bo‘yicha bajarilgan qurilish montaj ishlarini viloyatlar bo‘yicha taxlil 
qiladigan bo‘lsak,  eng katta ulushni egalalgan hudud – bu Toshkent shahri (18758,9 mlrd.so‘m), keyingi o‘rin-
larda esa Toshkent (6930,6mlrd.so‘m), Samarqand (5665,9 mlrd.so‘m)  va Buxoro (5387,2 mlrd.so‘m) viloyat-
lari eng jozibador qurilish segmenti hisoblanadi. 

Hududiy qurilish bozori va aloxida tashkilotlarning manfaatlaridan kelib chiqqan holda bozorni segment-
lashda quyidagi belgilardan ham foydalanilmoqda: qurilish, montaj va sozlash, ta’mirlash ishlari; bosh pudrat 
va subpudrat ishlari; binolarning funksionalligi bo‘yicha segmentlarga ajratish (turar joylar, jamoat binolari, 
sanoat binolari va hokazo); loyiha, qidiruv, umumqurilish, maxsus qurilish ishlari; alohida obyektlar va kom-
plekslar qurilishi va hokazolar. Demak, investitsiya-qurilish bozorida marketing faoliyatini tashkil qilishda, 
makromuhitni o‘rganish hamda bozorni segmentatsiyalashda yuqoridagi belgilardan foydalanish maqsadga 
muvofiq bo‘ladi.

X U L O S A  V A  T A K L I F L A R 
Marketing qurilish bozori to‘g‘risida mukammal ma’lumotlarga ega bo‘lish imkonini yaratishini hisobga 

olib, uning tamoyillarini keng qo‘llash taklif qilinadi. Faqat marketing axboroti tizimigina qurilish tashkilotida 
bozorning holatini ko‘rish imkonini beradi, shuning uchun marketing mavjud va potensial buyurtmachilarni 
tasniflash, loyiha tashkilotlar bilan obyektlar xossalari borasida yangi yechimlar topish, qurilish mahsulotla-
rining salmoqli sifat belgilarini ajratishda qo‘zllanishi lozim. Bundan tashqari, qurilishda narxlashtirish tizimi 
o‘zgarayotgan bir vaqtda maqbul narx siyosatini ishlab chiqshda ham marketingga oid bilim va usullarning 
o‘rni beqiyosdir. Shunga asosan qurilish sohasida tashqi marketing xizmatining rivojlantirilishi sohaning dolzab 
ma salasiga aylanmoqda.

